
Akronimu

CDD			  Community Driven Development
EIP	 		  Ekipa Implementasaun Programa
EJS			   Ekipa Jestaun Suku 
EOM	 	 Ekipa Operasaun no Manutensaun
FDCH		  Fundus Dezenvolvementu Capital Humano
FPA	 		  Fasilitador Postu Administrativu 
FTPA	 	 Fasilitador Tekniku Postu Administrativu 
FSPA	 	 Fasilitador Sosial Postu Administrativu
FFPA	 	 Fasilitador Finansas Postu Administrativu 
FS		  	 Fasilitador Suku
HANDS		  Halimar Aprende no Deskobre Sussesu
JIS			   Jeneru no Inkluzaun Sosial
KPA			  Komisaun Planeamentu no Akontabilidade
KKT			  Komite Kordenasaun Teknika
MAE			  Ministeriu Administrasaun Estatal
MIS			   Management Information System (Sistema Jestaun 
                        Informasaun)
OPS			  Ofisias Polisia Suku
PNDS		  Programa Nasionál Dezenvolvimentu Suku
PNDS-SP		 PNDS-Support Program (Programa Apoiu)
PTK			  Padraun Tekniku Konstrusaun
PREB		  Programa Retornu Ekonomika Baziku
OJT			  On The Job Trainning

Sumariu Ezekútivu
Relátoriu ida ne’e hanesan relatóriu anual ne’ebé kada tinan Programa Nasionál Dezenvolvimentu 
Suku (PNDS) halo hodi submete ba iha Ministériu Administrasaun Estatál. Relátoriu ida ne’e esplika 
kona-ba rezultadu ne’ebé mak atinji durante tinan ida ne’e tuir Planu Asaun Anual 2018 PNDS nian. 
Ba tinan 2018 PNDS kontinua implementa iha Suku 452, nune’e mos kompleta implementasaun 
programa 3 husi tinan 2017 nian, harii uma ba Ofisial Polisia Suku (OPS) hamutuk 14, halo 
preparasaun atividade Programa Retornu Ekonomiku Báziku (PREB) nomós implementa projetu 
pilotu fatin halimar (Playground) hamutuk 26 iha Pre-Eskolar.

Rezultadu implementasaun PNDS ba iha Relatóriu Anual ida ne’e sei kobre rezultadu prinsipál ba 
implementasaun jeral (ezekusaun orsamentu no atividades) husi fulan Janeiru–Dezembru 2018. 
Resultadu xave maka:

Progresu Ezekusaun Orsamentu PNDS

Ba tinan 2018 Governu Timor Leste liu husi Ministériu Administrasaun Estatál aloka orsamentu ba 
PNDS ho nia rubrika mak hanesan transferensia publika no bens de serbisus ne’ebé gastu atinji 
porsentu atusida (100%). Detallhu mak hanesan tuir mai:

Progresu Gastus Subsidiu Infraestrutura no Subsidiu Operasional 2018

Ba tinan ida ne’e Governu Timor Leste aloka orsamentu ba PNDS ho montante hamutuk $275,000.00 
ba Suku 104. Husi orsamentu ida ne’e Suku 94 mak hetan porsentu 40 (40%) husi total subsídiu 
ne’ebé iha no mós Suku 10 foun hetan porsentu atus ida (100%) ba subsídiu operasional. Iha tinan 
2018 Suku sira kontinua la hetan alokasaun foun ba subsídiu infraestrutura.

Progresu Fiziku
Iha tinan 2018 la iha projetus foun, maibe iha projetu 3 ne’ebé kontinuasaun husi tinan 2017, husi 
projetu 3 ne finaliza ona konstrusaun no halo ona enkontru akontabilidade final 100% no entrega 
ona ba komunidade. 

Kompleta ona konstrusaun ba Uma Ofisial Suku hamutuk 14 no halo ona inagurasaun hodi entrega 
ba parte polísia.

Treinamentu
Treinamentu ba Ekipa Jestaun Suku no komunidade kompleta ona modul A-L. Faze I siklu 2, no 
faze II siklu 2 iha partisipasaun ema nain 1,656 husi EJS no 1,493 komunidade. No mós ba Suku 
foun 10 ne’eb’e tama iha faze I no faze III siklu total partisipasaun ema nain 526 husi EJS 142 no 
384 komunidade.

Treinamentu ba Funsionáriu PNDS Iha tinan 2018, PNDS hetan apoiu finansia husi Governu Timor 
Leste, Governu Australia nomós Governu Nova Zelandia hodi suporta atividade treinamentu hodi 
hasa’e kapasidade no aumenta konhesementu iha area oioin. Tuir mai detallhu informasaun 
kona-ba treinamentu:

Progresu Igualidade Jéneru no Inklusaun Sosial

Porsentu haat nulu-resin-lima (45%) husi atividade Planu Asaun Anual (PAA) Jéneru no Inkluzaun 
Sosiál (JIS) PNDS mak atinji ona iha tinan 2018. Iha PAAJIS ne’e, define ona tipu atividades oin 
rua mak hanesan a) Atividades ba Igualidade Jéneru; b) Atividades ba Inkluzaun Sosiál (Ema ho 
Defisiénsia).

1. Introdusaun

1.1 Fundus

Planu Estratéjiku Dezenvolvimentu Nasionál (2011-2030) identifika prioridades dezenvolvimentu 
sosial no ekonómiku nasaun nian. Atu atinji metas planu ida ne’e, Governu Timor-Leste dezenvolve 
ona programa dezentralizadu ne’ebé foka ba dezenvolvimentu lokal iha nivel komunidade iha Sukus 
no aldeias. Planu ne’e mós presiza Governu Timor-Leste atu fornese oportunidades atu hasa’e 
partisipasaun no involvimentu sidadaun nian iha dezenvolvimentu lokal. Aselera dezenvolvimentu 
infraestrutura no asesu ba atendimentu públiku importante atu atinji metas dezenvolvimentu 
planu nian, iha tempu hanesan hamósu benefisius sosial no ekonómiku ne’ebé sei kontribui ba 
dezenvolvimentu Nasionál ne’ebé di’ak, sustentavel no justu ba ema hotu.

Atu responde ba iha planu estratéjiku ida ne’e, Governu Timor Leste estabelese Programa Nasionál 
Dezenvolvimentu Suku (PNDS) hodi bele aselera Dezenvolvimentu husi baze. PNDS hanesan 
programa Nasionál ho durasaun tinan 8 husi 2013-2021 no kada tinan hetan alokasaun subsídiu 
husi Governu Timor Leste hodi implementa programa infraestrutura baziku iha Suku hotu.
Iha tinan 2018, PNDS kontinua la hetan alokasaun ba orsamentu infraestrutura. Maibe, Governu Timor 
Leste liu husi transferensia publika aloka orsamentu ba subsídiu operasional hamutuk $275,000.00 
ba Suku 104 hodi halo preparasaun ba iha implementasaun iha tinan 2019.

Atividade seluk ne’ebé mak PNDS hala’o durante tinan ida ne’e mak hanesan: kompleta pilotu hari’i 
uma ba Ofisial Polisia Suku (OPS) hamutuk 14 ho orsamentu hamutuk $488,691.20 ne’ebé apoiu 
husi Governu Nova Zelandia. Alende ida ne’e mós Governu Nova Zelandia apoiu orsamentu ho 
montante $ 94,488.00 hodi harii projetu pilotu ba fatin halimar Pre-Eskolar hamutuk 26 no prosesu 
implementasaun tuir Memorandu Entendimentu ne’ebé implementa tuir Manual Operasional PNDS 
nian.

1.2 Objetivu

PNDS iha objetivus ba implementasaun programa hanesan tuir mai ne’e:
META: Hadi’ak kondisaun Sósiu-Ekonómiku no Governasaun Lokál ba mane no feto sira iha 
Suku laran iha Timor-Leste liu husi Infraestrutura ne’ebé komunidade mak jere rasik.

1.3 Enkuadramentu Programa PNDS

1.4 Rekursu 

Governu Timor Leste liu husi Ministériu Administasaun Estatál ba tinan 2018 aloka orsamentu ba 
Programa Nasionál Dezenvolvimentu Suku (PNDS) ho montante $523,487.00. Bele hare’e esplika-
saun detailu hanesan iha tabela tuir mai:

1.4.1 Finansas

1.4.2 Rekursu Humanu
Funsionáriu PNDS hanesan mákina ba implementasaun programa iha nivel Nasionál no mós 
Munisípiu hodi asegura ba kualidade implementasaun programa ba iha komunidade iha Suku hotu. 
PNDS nia funsionáriu permanente hamutuk 358 ne’ebé dezloka iha nivel Nasionál no Munisípiu. 
Funsionáriu ajente administrativu hamutuk 26 ne’ebé dezloka iha Nasionál 15 pesoas no Munisípiu 
11 hanesan kondotor.

Tabela 1. Ezekusaun Orsamentu PNDS 2018

Tabela 2. Funsionáriu Públiku PNDS Permanente 

Tabela 3. Ajente Funsionáriu Públiku PNDS

1.4.3 Kapasitasaun

Iha fulan Janeiru to’o Dezembru 2018, ekipa treinamentu – rekursu umanu PNDS implementa 
atividade treinamentu oioin ne’ebé finansia husi Governu Timor-Leste (GoTL), Governu Australia 
(GoA) no Governu Nova-Zelandia (GoNZ). Detallhu liu mak hatudu iha tabela kraik ne’e.

Tabela 4. Treinamentu ne’ebé Finansia Husi FDCH 2018

Tabela 5. Tipu Treinamentu bazeia ba Jeneru

Husi total númeru partisipante 633, porsentu neennulu-resin-neen (65%) mane no porsentu                 
tolunulu-resin-haat (35%) feto. Ba treinamentu ne’ebé finansia husi GoTL (FDCH) porsentu lima         
nulu-resin-lima (55%) feto, liu tiha porsentu hatnulu (40%) husi indikadór monitorizasaun no 
avaliasaun (M&A) PNDS nian. Detalle kona-ba tipu treinamentu saida deit maka finansia husi GoTL, 
GoA no GoNZ, bele hare’e iha tabela pajina tuir mai:

M F

1
Study komparativu kona-ba 
PREB iha Nivel Munisípiu

PNDS Nasionál, Setor 
relevantes no benefisiarius 
husi Vaviquinia, Lalawa no 

Laubono

34 14 48
26 Fevereiru 2018 – 01 

Marsu 2018

Munisípiu Bobonaro, 
Postu Maliana Vila, 
Suco Ritabou

2 Treinamentu Metaplan benefisiarius husi Vaviquinia, 
Lalawa no Laubono

34 83 117
7 March 2018 (Vaviquinia), 
13 March 2018 (Lalawa), 
15 March 2018 (Laubono)

Vaviquinia, Lalawa no 
Laubono

3
International Conference on 
Community Driven 
Development (CDD)

Diretor Jeral Serviços 
Corporativos MAE no Xefe 

Rekursu Umanu-Treinamentu 
PNDS

1 1 2 2 – 5 April 2018 Colombo, Srilanka

4 Kursu Lian Ingles ST – PNDS no Munisípiu Dili 15 3 18 Maiu – Jullu 2018
LELI, Dili – Timor 
Leste

84 101 185

5
“Public Speak ing ” ba Ema ho 
difisiensia

Ema ho difisiensia husi 
Munisipíu 12 no RAEOA 21 4 25

26 Fevereiru – 1 Marsu 
2018

Hotel Ramelau, Dili – 
Timor Leste

6

Treinamentu Dezenvolvimentu 
Profesional ba Ekipa Jestaun 
PNDS kona-ba “Mudansa 
hahalok liga ba supervizaun 
suportiva”

Diretora PNDS Nasionál, DD 
Munisipíu 12 no RAEOA

16 4 20 08 -09 Marsu 2018 Maubara, Liquica – 
Timor Leste

7 “Training Impact Evaluation”
Fasililador Tekniku Postu 

Administrativu 29 19 48 18 - 19 Abril 2018
STV, Comoro – 
Timor Leste

8
“Municipal MIS Refresher 
Training” 

Kontabilista Munisipíu, MIS 
and Enjineiru Munisipíu 45 12 57 18 - 22 Junhu 2018

ETDA, Dili – Timor 
Leste 

9

“Community Action Plan 
Training for National (O&M 
/GMF Formation Training – 
National”

PID Nasionál, FST no 
Asesores PID 32 6 38 19 - 21 Junhu 2018

Timor Plaza, Dili – 
Timor Leste

143 45 188

16

Sosializasaun Playground 
(fatin halimar ba labarik) ba 
staff PNDS Nasionál no 
Munisípiu

Enjineiru Munisípiu, 
Kontabilista Munisípiu, 

FSPA, FFPA, FTPA, PNDS-
SP, HANDS

114 43 157 27 Agustu 2018
Timor Plaza Dili – 
Timor Leste

17 Playground Technical Training
FTPA, Enjineiru Munisípiu no 

FST Enjineiru 49 8 57 27 – 29 Agustu 2018 Tibar, Timor Leste

18 Playground Finance Training FFPA, Kontabilista Munisípiu 21 25 46 27 – 28 Agustu 2018
Timor Plaza, Dili – 
Timor Leste

184 76 260
411 222 633

Atividade Treinamentu Fulan Janeiru-Dezembru 2018

No. Deskrisaun atividade Grupu Alvu
Jêneru

Total Data Implementasaun Fatin

Grand total

Fontes orsamentu husi FDCH

Total
Fontes orsamentu husi DFAT

Total
Fontes orsamentu husi NZMFAT

Total

Tabela 6. Treinamentu ne’ebé Finansia husi FDCH, DFAT no NZMFAT 2018

Tabela 7. Tipu Enkontru ne’ebe Finansia husi FDCH, DFAT no NZMFAT 2018  

Tabela 8. Tipu Enkontru bazeia ba Jeneru

 

M F

1 PID – FST Joint 
Learning Forum (Dili)

PID Nasionál, FST no Asesores PID 22 2 24 30 Janeiru 2018 ETDA, Dili  – Timor 
Leste

2 GSI stakeholder 
meeting

Reprezentante husi NGOs (ADTL, 
Wateraid, RHTO, PRADET), Australian 

Embassy, PNDS no PNDS-SP
8 6 14 22 Fevereiru 2018 CARDNO, Balide – 

Timor Leste

3

Workshop kona-ba 
Gender no Inkluzaun 
sosial Planu Asaun 
Anual  

Pontu Vokal Jeneru PNDS (12 
Munisípiu no RAEOA), PWDs (12 

Munisípius no RAEOA), Reprezentante 
EJS feto (12 Munisípius no RAEOA)

17 19 36 21 – 22 Marsu 2018
ETDA, Dili  – Timor 
Leste

4 Radio Talk Show  EJS Feto, PWDs and GFPs 3 6 9
25 Maiu 2018 (Baucau), 
31 Maiu 2018 (Aileu), 8 
Junhu 2018 (Bobonaro)

Baucau, Aileu, 
Bobonaro

5
Livelihood - Partners 
workshop / meeting  

Extensionista, Xefe Aldeia, Pontu Fokal 
Grupu, DD PNDS Munisípiu, MAP, IADE, 

MCIA, Reprezentante Care 
International, Administrador 

Munisípiu, Administrador Postu-
Administrativu, PNDS no PNDS-SP

83 34 117

8 Junhu 2018 (Liquiça), 
12 Junu 2018 (Ermera) 

no 21 Junhu 2018 
(Covalima)

Liquiça, Ermera, 
Covalima

6
GSI Mini expo no 
Seminar 

Ekipa Jestaun Suku, Autoridade lokal, 
NGO lokal no Nasionál, Ministeriu 

relevantes, Staff PNDS Munisípiu, Staff 
PNDS Nasionál, Grupu feto, SEII

59 36 95 7 Novembru 2018
Salaun 
Administrasaun 
Covalima

192 103 295

Fontes orsamentu husi DFAT

 Total   

Atividade Enkontru/Seminar/Workshop Fulan Janeiru-Dezembru 2018

No. Deskrisaun atividade Grupu Alvu
Jêneru

Total Data Implementasaun Fatin

Tabela 9. Tipu Enkontru/Seminar/Workshop husi FDCH, DFAT no NZMFAT 2018

2. Rezultadu Implementasaun PNDS 2018
PNDS iha rezultadu prinsipál 6 ne’ebé mak atinji ona liu husi atividade sira ne’ebé mak defini husi 
Enkuadramentu Programa PNDS no implementasaun Planu Asaun Anual 2018. Tuir mai esplikasaun 
detalhu kona-ba rezultadu implementsaun tuir Planu Asaun Anual 2018 ne’ebé hahú husi fulan 
Janeiru-Dezembru 2018.

2.1 Hametin PNDS nia Sistema, Prosesu no Prosedimentu

Atividade 1.1: Halo Transferensia Orsamentu ba 442 Suku  

Iha tinan 2018 Suku sira kontinua la hetan alokasaun foun ba subsídiu infraestrutura. Ba Subsídiu 
operasional, orsamentu hamutuk $275,000.00 ne’ebé aloka ba Suku 104 (bele haree iha aneksu 
relatóriu finansa iha pagina ikus) liu husi transferensia públiku. Tanba orsamentu ne’ebé alokadu 
la sufsiente maka, Suku 94 mak hetan transferensia porsentu hatnulu (40%) husi total orsamentu 
ne’ebé alokadu no Suku foun 10 hetan transferensia orsamentu porsentu atus ida (100%) husi total 
orsamentu subsídiu operasional. Detallhu haree iha tabela kraik:

Subsidiu Operasional

Atividade 1.2: Staff PNDS Hetan Treinamentu
Iha tinan 2018, PNDS hetan apoiu husi FDCH hodi fornese treinamentu ba ema nain 185. Numeru 
partisipasaun feto iha treinamentu ne’ebé finansia husi Governu Timor Leste (FDCH) atinje porsentu 
limanulu-resin-lima (55%) liu ona husi PNDS nia tarjetu porsentu hatnulu (40%). Alende ne’e, DFAT 
no NZMFAT mós apoiu PNDS hodi fó treinamentu ema nain 448 (hare’e detallhu iha tabela 6).

Atividade 1.3: Rejistu no Rezolve Keixa
PNDS liu husi Ekipa Jestaun Keixa iha Sekretariadu PNDS Nasionál iha tinan ida ne’e simu ona 
keixa hamutuk 2 husi komunidade. Husi keixa 2 refere, wainhira ekipa PNDS halo verifikasaun no  
rezultadu hetan katak keixa rua ne’e la tama ba kategoria keixa maibe klasifika hanesan lamentasaun 
husi komunidade. Alende ida ne’e, PNDS mós kontinua rejistu no monitoriza progresu keixa 2 husi 
tinan 2015 no 2017 husi Munisípiu Baucau ne’ebé progresu sei lao hela. Keixa 2 refere iha kategoria 
kona-ba sala utilizasaun orsamentu ne’ebé la tuir prosedimentu no matadalan PNDS.

Sistema Jestaun Informasaun (MIS) no Informasaun Teknologia (IT) 

Iha tinan ne’e, PNDS fo formasaun ba Kontabilista, Enjineriu no Ofisial MIS iha Munisípiu 12 no 
RAEOA kona-ba sistema aplikasaun bazedadus ba iha Sistema Jestaun Informasaun. Liu husi      
formasaun ne’e, Kontabilista, Enjineriu no Ofisial MIS iha Munisípiu 12 no RAEOA utiliza ona 
hodi hatama dadus kona-ba fiziku, finansa no partisipasaun komunidade husi atividade PNDS iha 
sistema refere liu husi Aplikasaun Reportajen. Rezultadu husi aplikasaun reportajen ida ne’e mak 
fo vantajem boot ba jestor sira nivel Nasionál no Munisipíu hodi observa diretamente ba progresu     
implementasaun programa PNDS iha Suku nomós produs informasaun ho lais, atual no konfiavel ba 
seitores no nivel Ministerial sira seluk.

Hodi suporta ba iha Sistema Jestaun Informasaun iha leten, Iha tinan 2018 IT Nasionál PNDS halo 
instalasaun rak servedor no monta mini server ho ekipamentus IT seluk tan ba MIS data centre iha 
Munisípiu 12 inklui RAEOA hodi garante estabilidade koneksaun no dadus hotu ne’ebé mak seguru 
iha server ST-PNDS hodi fo apoiu nafatin serbisu iha PNDS iha nivel Nasionál no Munisípiu ho efikas 

2.2 Hasa’e Partisipasaun no Kapasitasaun Komunidade Sira

Atividade 2.1: Kapasitasaun Kontinua ba Membrus Ekipa Jestaun Suku no Komunidade
Fórmasaun no kapasitasaun ba iha Ekipa Jestaun Suku (EJS) no komunidade kontinua hala’o husi 
ekipa PNDS. Durante tinan 2018 fasilitador PNDS fórnese treinamentu ba membru Ekipa Jestaun 
Suku no komunidade nomós ba membru Ekipa Jestaun Suku no komunidade iha Suku foun 10. Husi 
Suku foun 10 ne’e, foin Suku 5 mak halo ona treinamentu refere.

Atividade 2.2: Partisipasaun Feto iha Atividade PNDS
Partisipasaun ekipa jestaun Suku no komunidade hamutuk ema nain 3,675 ne’ebé partisipa iha 
atividade PNDS iha nivel Suku, liu-liu atividade enkontru akontabilidade final. Husi total partisipante 
ne’e, ema nain 1,596 ka porsentu hatnulu-resin-rua (43%) mak feto.

Figura 2. Partisipasaun Feto iha Atividade Enkontru Akontabilidade Final 100%.

2.3 Infra-Estrutura ho Kualidade Di’ak Harii no Mantein ona husi Komunidade

Atividade 3.1: Kualidade Tekniku Projetu PNDS

Iha tinan 2018, PNDS la implementa estudu kona-ba avaliasaun tékniku. Estudu ida ne’e so                
implementa kada tinan rua. Hodi asegura kualidade tékniku husi ekipa PNDS iha nivel Nasionál no       
Munisípiu liu husi fó asistensia tekniku regular ba komunidade sira.

Iha 2018, ekipa PNDS Nasionál no Munispíu kontinua esforsu a’an hodi ajuda komunidade sira atu 
finaliza hodi halo monitorizasaun no asistensia ba projetu 3 husi tinan 2017. Konstrusaun projetu 3 
ne’e nia progresu fíziku atinji ona 100%.

Atividade 3.2: Monitorizasaun no Supervisaun ba Projetu PNDS
PNDS kontinua halo monitorizasaun ba projetus PNDS ne’ebé mak seidauk kompleta. PNDS 
mós kontinua halo supervisaun no apoiu tékniku hodi halo finalizasaun konstrusaun uma OPS                      
hamutuk 14. Konstrusaun uma OPS 14 ne’e kompleta ona no halo ona seremonia inagurasaun ba                   
projetu refere. Alende ne’e mós, PNDS halo monitorizasaun no supervizaun ba projetu fatin halimar         
Pre-eskolar hamutuk 26.

2.4 Hametin Kordenasaun no Komunikasaun

Atividade 4.1: Enkontru Kordenasaun External
Iha tinan 2018 PNDS halo enkontru regular ho parseiru sira dala 6 mak hanesan :
•	 PNDS ho FDCH, halo sorumutu atu verifika rezultadu provizoria husi atividade 2016 kona-ba  

Levantamentu Dadus Rekursu Humanu iha Munispíu hotu, alende ne’e halo mós konsultasaun 
ka defini prioridade formasaun rekursu humanu bazeia ba potensialidade Munisipíu ida-idak.

•	 PNDS ho DNSA, kontinua realiza enkontru hodi finaliza Padraun Tekniku Kontrsaun (PTK)         
Nasionál ba fornesementu be’e, dezenhu tekniku no espesifikasaun tekniku ne’ebé finaliza ona 
hodi hein prosesu aprovasaun final.

•	 PNDS ho World Vision, iha enkontru ne’e Diretora Nasionál PNDS dezimina informasaun              
kona-ba implementasaun programa PNDS bazeia ba enkuadramentu legais no enkuadramentu 
programa ne’e rasik wainhira hala’o palestra ba trenamentu fasilitador World Vision.

•	 PNDS ho KOICA, hala’o sorumutu ho objetivu kulia kona-ba oinsa prepara “Breafing Concept 
Paper” hodi kria matadalan ba implementasaun programa modelu PNDS iha Munisipíu Lautem 
ba programa dezenvolvimentu rural.

•	 PNDS, Ministériu Edukasaun (ME) ho HANDS (NZ), realiza workshop kona-ba implementasaun 
projetu pilotu ba fatin halimar iha Timor Plaza molok hahú sosializasaun iha Munisipíu ho objetivu 
atu finaliza akordu tekniku no matadalan implementasaun hodi hetan aprovasaun husi Komite 
Kordenasaun Tekniku (KKT).

•	 PNDS ho FST (field Support Team), PNDS realiza forum aprendijazen  hamutuk entre FST 
(Field Support Team/Ekipa Suporta iha Terenu) ho Unidade Jestaun Operasional PNDS hodi 
partilha imformasaun progresu serbisu ne’ebé implementa husi komunidade iha nivel Suku. 
Forum aprendizajen ne’e fahe informasaun ba malu kona-ba aktividade hanesan finaliza 
siklu implementasaun, konstrusaun uma OPS, finaliza konstrusaun fatin halimar no finaliza 
transferensia subsídiu ba konta bankaria Suku inklui aktividade implementasaun fatin halimar.

Figura 3. Ekipa Implementasaun PNDS, Asesores ho FST Realiza Forum Aprendizazen Hamutuk hodi Avalia no Parti   
               lha Informasaun no Progresu PNDS iha Terenu.

Atividade 4.2: Enkontru Kordenasaun Internal
Iha tinan ida ne’e PNDS realiza enkontru koordenasaun Nasionál dala 3, objetivu husi enkontru 
ne’e mak atu avalia, analiza progresu atividades ne’ebé hala’o durante ne’e, hodi bele hetan lisaun 
aprendizajen husi implementasaun iha tinan kotuk. Alende ne’e, fahe mós informasaun no update 
serbisu ekipa sira no halo diskusaun kona-ba obstaklus no bareiras ne’ebé akontese iha terenu hodi 
buka solusaun, nune’e iha futuru funsionáriu PNDS no FST iha referénsia hodi buka solusaun ba 
difikuldades iha implementasaun
aktivdade tuir mai. Enkontru sira ne’e partisipa husi Diretora Nasionál, Xefe Unidade, Xefe 
Departementu, Diretor Munisípiu 12 no RAEOA, Asesores, FST no Funsionáriu PNDS Nasionál no 
Munisipíu.

Figura 4. Enkontru Kordenasaun Nivel Nasionál.

2.5 Igualdade Jeneru no Inkluzaun Sosial (JIS) Integradu iha PNDS

Atividade 5.1: Planu Asaun Anual JIS iha PNDS
Xave ida husi implementasaun PNDS mak atu garante igualidade Jéneru no Inkluzaun Sosiál (JIS) 
iha implementasaun. Atu garante implemetasaun jéneru no inkluzaun sosiál, PNDS dezenvolve ona 
Planu Asaun Anuál Jéneru no Inkluzaun Sosiál (PAAJIS) ba tinan 2018/2019 no PAAJIS ne’e hetan 
mos aprovasaun husi Diretora Nasional PNDS nian.
Iha PAAJIS ne’e, define ona atividades hamutuk 30 (tolunulu), ne’ebé haketak ba tipu atividades oin 
rua mak hanesan:
1. Atividades ba Igualidade Jéneru - atividades hamutuk 21 (rua nulu resin ida); no 
2. Atividades ba Inkluzaun Sosiál (Ema ho Defisiénsia) atividades hamutuk 9 (sia).

PROGRESU IMPLEMENTASAUN

Husi atividades 30 (tolunulu) ne’ebé define ona iha PAAJIS 2018/2019, iha rohan (fim) husi tinan 
2018 kuaze ezekuta ona atividades porsentu hatnulu-resin-hitu (47%). Atividades ne’e jere husi  
Pontu Fokal JIS Nasionál no Munisípiu nian husi PNDS no hetan apoiu finansas husi Governu     
Australia. Detallhu husi progresu implementasaun mak hanesan tuir mai:

A. Progresu Husi Atividades ba Igualidade Jéneru:
•	 Kontinua update dadus jéneru nian iha Sistema Jestaun Informasaun (MIS) PNDS;
•	 Fo ona treinamentu koalia iha públiku (Public Speaking Training) ba reprezentante Ekipa Jestaun 

Suku (EJS) feto hamutuk nain 13 (EJS feto ida kada Munisípiu), hodi reforsa sira nia abilidade atu 
bele koalia iha públiku no fahe sira nia esperensia iha públiku hanesan maneira advokasia ida 
hodi atrai sira nia feto maluk sira atu bele hola parte iha PNDS nia implementasaun;

•	 Partisipa iha enkontru regular Grupu Trabalhu Jéneru nian hodi fahe informasaun kona-ba 
atividades jéneru no inkluzaun sosiál PNDS inklui aprezenta relatóriu estudu-mini kona-ba 
inkluzaun jéneru no defisiénsia iha atividade PNDS iha Lautem no Covalima;

•	 Halo konsultasaun ho ONG Nasionál no Internasionál sira ne’ebé hala’o knar iha area jéneru hodi 
dezenvolve Guia ba Implementasaun Inkluzaun Jéneru no Inkluzaun Defisiénsia PNDS nian;

•	 Hala’o ona Radio Talk Show iha Munisípiu 5 (lima) hanesan: Aileu, Baucau, Bobonaro, Covalima 
no Dili. Radio talk show ne’e halao ho objetivu atu fahe esperensia husi EJS feto ne’ebé partisipa 
ona iha PNDS no mós partisipa iha treinamentu koalia iha públiku;

•	 Fó kontribuisaun ba revizaun Deklarasaun Maubisse II;
•	 Hala’o seminariu no mini expo iha Munisípiu Covalima, hodi selebra Loron Internasional Feto Rural 

nian ho tema: Kontribuisaun PNDS hodi Hasa’e Rendimentu Ekonomia Feto Rural. Seminariu 
ne’e hetan partisipasaun husi Sekretaria Estadu Igualidade no Inkluzaun (SEII), Diretora Nasionál 
PNDS no reprezentante EJS feto, Xefe Suku no Liña Ministérial sira;

•	 Durante tinan ida ne’e feto nain 2,890 (38%) partisipa iha atividade PNDS iha nivel Suku liu-liu 
atividade enkontru akontabilidade, treinamentu no sosializasaun ba suku foun sira;

•	 Iha fulan Outubru 2018, Diretora PNDS hamutuk ho Xefe Departamentu Implementasaun no 
Pontu fokal Nasionál Jeneru no Inkluzaun Sosial halo audensia ida ho sua Exelensia Sekretaria 
Estadu Igualidade no Inkluzaun (SEII) hodi fahe informasaun kona-ba atividades PNDS nian 
iha promosaun jeneru no inkluzaun sosial nian. Iha sorumutu neé, fahe mós relatoriu Jeneru no 
Inkluzaun Sosial PNDS nian, dadus partisipasaun feto no EHD iha PNDS, estratejia jeneru no 
inkluzaun sosial PNDS nian no fahe mós livru istoria di’ak PNDS nian kona-ba partisipasaun feto 
no EHD iha implementasaun PNDS.

B. Progresu Husi Atividades ba Inkluzaun Sosiál (Ema ho Defisiénsia):

•	 Kontinua update dadus inkluzaun defisiénsia nian iha MIS;
•	 Halo revizaun ba formatu sosiál nian hodi kaptura dadus Ema ho Defisiénsia (EHD) nian iha 

atividade PNDS;
•	 Fó ona treinamentu koalia iha públiku (Public Speaking Training) ba reprezentante EHD hamutuk 

nain 13 (ema ida kada Munisípiu – Feto: 1, Mane: 12), hodi reforsa sira nia abilidade atu bele 
koalia iha públiku no fahe sira nia esperensia iha públiku hanesan maneira advokasia ida hodi 
atrai EHD sira atu bele hola parte iha PNDS nia implementasaun;

•	 Partisipa iha enkontru trimestal ADTL (Asosiasaun Ema ho Defisiénsia Timor Leste) nian hodi 
aprezenta serbisu PNDS iha area jéneru no inkluzaun sosiál;

•	 Halo konsultasaun ho Organizasaun Ema ho Defisiénsia sira nian hodi dezenvolve Guia Inkluzaun 
Jéneru no Inkluzaun Defisiénsia PNDS nian;

•	 Halo konsultasaun ho Organizasaun Ema ho Defisiénsia sira hodi dezenvolve Video Aprendizajen 
Dezenvolvementu Inklusivu PNDS;

•	 Hala’o ona Radio Talk Show iha Munisípiu 5 (lima) hanesan: Aileu, Baucau, Bobonaro, Covalima 
no Dili. Radio Talk Show ne’e hala’o ho objetivu atu fahe esperensia husi Ema ho Defisiénsia sira 
ne’ebé partisipa ona iha PNDS no mós partisipa iha PNDS nia treinamentu koalia iha públiku

•	 Partisipa iha enkontru konsultasaun esbosu pólitika ba Direitu Ema ho Defisiénsia Timor Leste 
ne’ebé organiza husi Providores, UN Women no ADTL;

•	 Partisipa iha seminariu loron ida kona-ba Direitu Ema ho Defisiénsia nian ne’ebé organiza husi 
Ministeriu Solidaridade Sosiál no Inkluzaun (MSSI) no Asosiasaun Defisiénsia Timor Leste 
(ADTL);

•	 Diretora Nasionál PNDS partisipa iha Talk Show TVE kona-ba orsamentu estadu ba Inkluzaun 
Defisiénsia iha PNDS;

•	 Partisipa iha Selebrasaun Loron Internasional Ema ho Defisiénsia iha Palasiu Prezidensial          
Aitarak laran, ne’ebé organiza husi ADTL no Gabinete Prezidente da Repúblika;

•	 Durante tinan ida ne’e Ema ho Defisiénsia nain 18 (sanuluresin-ualu) partisipa iha atividade 
PNDS iha nivel Suku no Aldeia liu-liu atividade sosializasaun (M: 16; F: 2).

Figura 5. Seminariu no mini expo iha Munisípiu Covalima Diretora Nasionál PNDS Hamutuk ho sua Exelensia 
               Sekretaria Estadu Igualidade no Inkluzaun (SEII).

Figura 6. Treinamentu ba Partisipante Ema ho Difisiénsia Hodi Inklui Asuntu Difisiénsia iha Programa PNDS.

2.6 Atividade Adisional

Iha tinan 2017, Ministériu Administrasaun Estatal ho Ministériu interior liu husi Memorandu de 
Intendementu asina akordu ho kooperasaun husi Governu Nova Zelandia hodi implementa projetu 
pilotu Uma ba Ofisial Polisi Suku (OPS) hamutuk 14 iha Munisípiu 12 no RAEOA tuir sistema, 
mekanizmu no prosesu PNDS. Iha tinan 2018, implementasaun ba projetu refere kompleta no atinji 
ona progresu fíziku porsentu 100 (100%). Simbolikamente uma OPS hamutuk 14 nomós halo ona 
inagurasaun iha Suku 14 hodi entrega ba parte PNTL. Total orsamentu ne’ebé alokadu hamutuk 
$488,691.20 gastu porsentu atus ida (100%) no ezekuta tuir planu. Alende ne’e mós, funsionáriu 
PNDS iha nivel Nasionál no Munisípiu nain 122 (F: 30; M: 92) hamutuk ho ekipa jestaun Suku nain 
70 (F: 50; M: 142) mak hetan formasaun no kapasitasaun durante iha prosesu harí konstrusaun uma 
ba OPS. Tuir mai detallhu kona-ba orsamentu no Suku ba Uma OPS:

Tabel 8. Lista Suku ba Projetu Uma OPS

2.6.1 Uma ba Polisia Ofisial Suku

Tabel 9. Gastu Orsamentu Uma OPS Tuir Kategoria

Figura 7. PNDS Realiza Enkontru Hamutuk ho Membru KTT Hodi Hato’o Rezultadu Husi Implementasaun Projetu 
               Uma ba OPS.



Relatóriu Anual | PNDS |  2018

                                                              HAMUTUK ITA DEZENVOLVE NASAUNPagina 24

Figura 8. Seremonia Inagurasaun Projetu Uma ba OPS iha Suku Duyung, Munisípiu Dili. 

Figura 9. Projetu uma ba OPS iha Suku Ogues, Munisípiu Covalima. 

Iha tinan 2016, PNDS ho Ministériu Administrasaun Estatal ho Ministériu Eduksaun asina akordu 
hodi implementa projetu fatin halimar (Playground) iha Pre-Eskolar 150 tuir sistema, mekanizmu no 
prosesu PNDS. Alende ne’e, iha tinan ne’e mós entre membru KTT serbisu hamutuk ho enjeñeiru 
Ministériu Edukasaun hodi halo monitorizasaun ba projetu fatin halimar hamutuk 26 ba etapa pilotu 
iha Munisipíu 12 inklui RAEOA, Postu Administrativu 26, Suku 26 ho montante orsamentu hamutuk 
$ 94,488.00. Husi rezultadu monitorizasaun ne’ebe hala’o husi ekipa PNDS iha Munisípiu no          
maioria atinji ona porsentu 50 (50%). Husi projetu 26 ne’e, projetu 7 mak finaliza ona konstrusaun, 
Suku balun hala’o ona enkontru akontabilidade final no Suku balun sei kontinua finaliza konstrusaun.

2.6.2 Fatin Halimar (Playground)

Figura 10. Diretora Nasionál PNDS, Diretora Nasionál Ensino Pre Eskolar Ministériu Edukasaun Asesor no Funsionáriu 
                 PNDS Nivel Nasionál no Sub-Nasionál iha Abertura Treinamentu Téknik Halimar Aprende Deskobre no Su
                 sesu Projetu Hari’i Fatin Halimar pre-Eskolar.

Figura 11. Diretora Nasionál PNDS Enkontru Hamutuk ho Diretora Nasionál Ensino Pre-Eskolar, Assesores no Ekipa
                 Implementasaun PNDS. 

Figura 12. Projetu Fatin Halimar iha Munisípiu Lautem, Suku . Fuiluru

2.6.3 Programa Retornu Ekónomika Baziku (PREB)
Hafoin ekipa xefia Sekretariadu PNDS no Diretores PNDS Munisípiu sira partisipa iha formasaun  
espesializada seitor dezenvolvimentu buka moris no empreza iha Indonesia iha tinan 2017, atividade 
ba Programa Retornu Ekonómika Báziku kontinua tuir mai maka:

1.	 Implementasaun PREB pilotu hahú no bazeia ba kriteriu selesaun iha Munisípiu 3 hanesan         
tarjetu pilotu: Munisípiu Liquisa, Covalima & Ermera. Atividade primeiru ne’ebé hahú maka Suku 
vizita malu iha inisiu 2018. Objetivu husi Suku vizita malu ne’e lori grupu komunidade husi Suku 
3 (benefisariu ba projetu pilotu PREB) hodi observa no aprende lisaun foun husi grupu seluk iha 
Munisípiu Bobonaro ne’ebé hala’o kna’ar relasiona ho seitor agrikultura no iha ona esperensia 
no pratika mekanizmu agrikultura modernu ba sira nia natar no to’os. Partisipante ba Suku vizita 
malu maka grupu alvu pilotu PREB: grupu irigasaun Suku Lalawa - Munisípiu Covalima, grupu 
irigasaun Suku Laubuno - Munisípiu Ermera no grupu lutu proteje to’os Suku Vaviquinia Munisípiu 
Liquisa.

2.	 Atividade tuir mai mak Suku vizita malu iha Bobonaro,ekipa PNDS halo enkontru planeamentu 
‘Metaplan’ ba komunidade iha sira nia Suku pilotu 3. Metaplan maka metodolojia partisipatoriu 
hodi ajuda fasilita komunidade sira identifika sira nian potensialidade ekonómia no mós hodi 
analiza oportunidade atividade fila liman/buka moris iha sira nian Suku. Wainhira atividade 
‘metaplan’ iha Suku pilotu remata, PNDS Munisipiú pilotu idak-idak hanesan Liquisa, Covalima 
no Ermera realiza sorumutu koordenasaun parséria nivel Munisipiú. Objetivu husi sorumutu 
ne’e atu halibur hamutuk Autoridade Governu Munisipiú & parséiru seitorais sira hanesan: 
Administrador Munisipiú, Administrador Postu, MAP, MCI, IADE, OXFAM-Fini Esperança, CARE 
& CRS-Justiça e Paz, hodi PNDS aprezenta fila fali sumariu rezultadu husi fasilitasaun Metaplan 
husi komunidade Suku pilotu tolu no mos PNDS aproveita oportunidade ne’e hodi fo introdusaun 
jeral ba parséiru sira relasiona ba PNDS nian atividade/komponente retornu ekonómiku báziku.

3.	 Alende atividade ne’ebé mensiona, iha periódu fulan Abril 2018 ekipa PNDS Nasionál nain 
rua Diretora PNDS no Xefe Departmentu Rekursus Humanus hamutuk ho Diretor Geral 
Serbisu Cooperativas MAE hetan konvite husi Banku Mundial hodi ba partisipa Konferensia 
Dezenvolvimentu Komunitaria (CDD) iha Colombo, Sri Lanka. Objetivu husi konferensia ida ne’e 
maka halibur hamutuk no fahe experiensia ba malu entre nasaun husi região Asia -Pasifikú 
hamutuk 14 relasiona ba atividade apoiu dezenvolvimentu komunitaria ba seitor infrastrutura 
baziku no mos atividade ekonómiku (buka-moris) iha area rurais hodi kontribui ba redusaun 
pobereza.

4.	 Atividade importante seluk ne’ebé mos realiza durante ne’e maka, halo peskiza verbal ba asesu 
merkadu ho seitor privadu/kompanhia balu iha Dili laran inklui CLN - Centro Logistika Nasional, 
hodi hatene nesesidade aktual ne’ebé mais urjente ba klientes hirak ne’e no mos informasaun sira 
seluk relasiona ba importasaun. Parte seluk realiza assesmentu separadu ho parseiru xavi balun 
hanesan MCI, MAP no IADE hodi buka hatene di’ak liu tan oinsa sira nian hanoin kona-ba atividade 
ekonómiku iha baze tanba parseiru hirak ne’e iha ona esperiensia tinan barak hodi implementa 
atividade ekonómiku / buka moris hamutuk ho komunidade sira. Rezultadu informasaun husi 
asesmentu hirak ne’e sei kontribui hodi dezenvolve matadalan ba implementasaun atividade 
PREB (ne’ebé dezenvolve hela). Atualmente husi Suku pilotu 3 ne’ebé iha–Vaviquinia, Lalawa 
& Laubuno hatudu progresu di’ak ho apoiu balu ne’ebé parseiru NGO sira kontinua fo durante 
ne’e. Impaktu positivu sira seluk maka komunidade idak-idak hahú forma sira nian grupu nomós 
apoiu malu hodi hahú sira nian atividade buka moris. Iha Suku Lalawa atualmente Oxfam/Fini 
Esperansa maka ajuda, iha Suku Laubuno kontinua hetan apoiu husi CARE Internasional liu husi 
programa Haforsa agrikultura no SAPIP MAP, no iha Suku Vaviqunia kontinua hetan apoiu husi 
MCI.

Figura 13. Suku Vizita Malu lori Gropu Komunidade Husi Suku Tolu (Suku Lalawa/Covalima, Suku Lubuno/Ermera no
                 Suku Vaviquinia/Liquisa) hodi Observa  no Aprende Liasaun Foun Husi Gropu Seluk iha Munisipiu Bobonaro  

Figura 14. Komunidade Suku Vaviquinia, Munisipiu Liquisa hala’o Enkontru hodi Hili Prioridade ba PREB.

2.6.4 Peskiza Husi PNDS
Avaliasaun ba Impaktu Treinamentu Tékniku

Iha fulan Abril 2018, ekipa treinamentu PNDS no programa apoiu PNDS (PNDS-SP) hala’o avaliasaun 
hodi sukat “Koñesimentu no Abilidade Tékniku” ba Fasilitadór Tékniku Postu Administrativu (FTPA) 
sira. Objetivu husi avaliasaun ne’e mak hanesan a) Sukat koñesementu no abilidade tékniku FTPA 
sira husi tinan 2013 - 2017; b) Sukat efetividade husi atividade treinamentu no on the job training/
support (OJT) ne’ebé FTPA sira hetan ona; no c) Bele identifika nesesidade treinamentu hodi 
kontinua hasa’e kapasidade FTPA sira nian. FTPA hamutuk ema nain 48 (husi FTPA 119) maka 
sai grupu alvu ba avaliasaun refere. Alende ne’e, intervista mós enjeñeiru Munisípiu 13 nu’udar 
supervizór, intervista reprezentante enjeñeiru ekipa apoiu terreñu (FST- field support team) nain 6 
nomós reprezentante ekipa jestaun Suku (EJS) nain 13 husi Munisípiu 12 no RAEOA.

Rezultadu avaliasaun ne’ebé demonstra iha grafiku sira kraik ne’e hatudu katak maioria FTPA mak 
iha ona ‘koñesimentu no abilidade tékniku di’ak’.

Rezultadu avaliasaun ne’e koresponde ho investimentu ne’ebé Governu Timor-Leste no Governu 
Australia investe ona ba FTPA sira durante ne’e nomós atinji objetivu jeral husi avaliasaun ne’e rasik. 
Rezultadu ne’e mós identifika kompetensia no frakeza balun FTPA sira nian foka ba koñesimentu 
no abilidade tékniku depois hetan treinamentu. Maski nune’e, presiza haforsa liutan FTPA sira 
nia kompetensia balun iha instalasaun eletrisidade, sistema pompa bee-mós, mekanismu kona-
ba efetividade treinamentu interna no OJT. Nune’e bele aumenta liutan FTPA sira nia kapasidade 
tékniku hodi hala’o serbisu ho efetivu no di’ak liu ba futuru.

Rezultadu Survey - Modulu Treinamentu EJS

Iha fulan Outubru 2018, ekipa treinamentu PNDS no PNDS-SP hala’o levantamentu (survey)             
kona-ba utilizasaun modulu treinamentu ba ekipa jestaun Suku (EJS) sira iha Munisípiu Dili, Ermera 
no Liquiça. Objetivu husi survey refere maka atu a) sukat efetividade modulu treinamentu ba EJS 
depois utilizasaun durante tinan 4; no b) tulun ekipa relevante sira (sosial, finansas no tékniku) iha 
Sekretariadu PNDS hodi reve fali modul treinamentu ba EJS. Ekipa hala’o avaliasaun ba grupu alvu 
no parte-intersadu sira mak hanesan:
1. Fasilitador Postu - Administrativu 18 (FSPA: 6, FFPA: 6, FTPA: 6);
2. Benefisiariu - EJS 18 (KPA 6, EIP 6, EOM 6 (maibe nain 2 deit),FS 6 (maibe nain 3 deit);
3. Ekipa apoiu terreñu/field support team – FST nain 6(FST-Sosial 2,FST- Finansas 2, FST 
    Ejineiru 2).

Rezultadu survey hatudu katak, Fasilitador Postu Administrativu ho porsentu hitunulu-resin-rua 
(72%) mak UTILIZA dunik modul treinamentu ba EJS durante ne’e. Dadus refere haforsa liutan ho 
rezultadu observasaun husi FST ho valór porsentu ualunulu-resin-rua (82%). Maski nune’e, EJS 
sira ho porsentu limanulu-resin-sia (59%) mak dehan katak sira simu treinamentu utiliza modulu. 
Rezultadu detalle kona-ba Fasil ka Difisil ba kada modulu mak demonstra iha tabela kraik ne’e.

Hare’e husi tabela iha leten, bele nota katak maioria modul treinamentu husi A-L mak fasil. Maibé, 
iha mós modul D (43%), G no H (29%) sei difisil ba FPA balun. Rezultadu ne’e sujere katak FPA sira 
ladun hasoru difikuldade bainhira fasilita treinamentu utiliza modulu sira ne’e ba EJS. Maski nune’e, 
presiza atu revee modulu treinamentu EJS ne’ebé foka liu ba pratika hanesan prienxe formatu sira 
iha finansa, tékniku no sosiál ho lolós tuir natureza serbisu PNDS nian duké esplikasaun naruk ba 
teoria. Rezultadu survey mós sujere katak la presiza atu hasai modul sira maibé importante atu 
simplifika terminolojia iha modulu laran no tau-hamutuk titulu modul balun ne’ebé kuaze hanesan.

3. Obstaklus no Dezafiu
Tinan 2018 hanesan tinan ba dalimak ba implementasaun PNDS. Durante implementasaun
atividade ba iha tinan ida ne’e iha obstaklu no dezefiu ne’ebé mak infrenta mak hanesan tuir mai 
ne’e:

•	 Orsamentu subsídiu ba Suku la sufisiente atu ezekuta atividade PNDS tuir planu (la iha alokasaun 
orsamentu infraestrura no alokasaun orsamentu operasional porsentu hatnulu (40%) deit, tanba 
Governu la kumpri komitmentu tuir dekretu lei no. 3/2016);

•	 Implementasaun Lei Organiku foun, liu liu kona-ba estatus PNDS fo impaktu ba desisaun pólitika 
implementasaun programa PNDS;

•	 Komunidade haree PNDS hanesan ‘projetu’ duke ‘programa’;
•	 Konstrusaun balun la finaliza tuir timeline tamba eleisaun, menus monitorizasaun, impaktu 
•	 kultural, menus material konstrusaun Munisípiu no mudansa klimatika;
•	 Suku sira komesa dezmotiva / lakon fiar ba programa tamba orsamentu subsídiu Suku la aloka 

ho konsistemente tuir Dekretu Lei PNDS;
•	 Mudansa eskritoriu Nasionál PNDS halo impaktu ba lalaok administrasaun PNDS i.e rede internet 

no komunikasaun entre ekipa Munisípiu no Nasionál;
•	 Mudansa ba prosesu manutensaun kareta no motorizada PNDS Munisípiu nian;
•	 Orsamentu Bens de Serbisus desentraliza iha Sekretariadu PNDS Nasionál, fó mós impaktu ba 

prestasaun serbisu Munisípiu sira.

4. Konklusaun
Tinan 2018 hanesan tinan ba dalimak ba implementasaun PNDS no PNDS la implementa projetu 
foun tanba laiha alokasaun orsamentu ba fundu infraestrutura. Durante tinan haat nia laran 442 
sukus konstrui ona 1374 projetu tuir faze ida-idak ne’ebé iha ona (FazeI, II no III) li-liu iha setor 5 mak 
hanesan Saude, Be’e Mós, Agrikultura, Edukasaun Ponte no Estrada hodi responde ba nesesidade 
moris loron-loron komunidade nian.
Alende ne’e mós PNDS kompleta ona konstrusaun uma ba OPS iha suku 14 no projetu pilotu 26 ba 
fatin halimar (Playground) iha Munisípiu 12 inklui RAEOA.

Rezultadu xave seluk ne’ebé PNDS Atinje ba Tinan 2018 maka:

•	 Ezekusaun orsamentu subsídiu operasional ba suku foun 10 inklui 94 suku ho montante 
$275,000.00 haruka ona ba konta bankaria kada suku ida-idak ;

•	 Fo kapisitasaun ba Funsionáriu 671, feto 101 no mane 84 ho apoiu husi FDCH (ema nain 185), 
Governu Australia (ema nain 226) no Governu Nova Zelandia (ema nain 260);

•	 Membru EJS 1656 no komunidade 1493 ne’ebé partisipa iha treinamentu husi Fasilitador PNDS;
•	 Rezolve porsentu atus ida (100%) husi keixa ne’ebé rejistu (Total kazu 6, keixa 4 iha ligasaun 

ba fraude, keixa 2 iha tinan 2015-2017 ne’ebé iha relasaun kona- ba fraude no Keixa hirak ne’e 
rezolvidu ona (autor responsabiliza ba fraude toma responsabilidade ba kazu ne’e kada fulan tuir 
kbi’it ne’ebé ma iha);

•	 Kontinua halo enkontru koordenasaun internal no mós external ho parseiru sira;
•	 Porsentu haatnulu-resin-lima (45%) atividade husi Planu Asaun Anual Jéneru no Inkluzaun Sosiál 

implementa ona;
•	 Kompleta pilotu konstrusaun uma ba Ofisial Polisia Suku (OPS) hamutuk 14 no entrega ona 

projetus sira ne’e ba parte Polisia 14;
•	 Hahú implementa projetu pilotu ba fatin halimar (playground) ba Pre-eskolar hamutuk 26;
•	 Kontinua treinamentu iha area PREB no dezenvolve esbosu papel estratéjia implementasaun no 

nota konseitu badak. 
•	 PNDS kontinua hadia kualidade implementasaun programa hodi bele responde ba nesesidade 

báziku komunidade hodi bele aselera dezenvolvimentu inklusivu iha Suku hotu.

PNDS kontinua hadia kualidade implementasaun programa hodi bele responde ba nesesidade 
báziku komunidade hodi bele aselera dezenvolvimentu inklusivu iha Suku hotu.

5. Anexu
1) Relátoriu Planu Asaun Anual 2018  
2) Relátoriu Finansa

Relátoriu Finansas
•	 Lista Suku Foun 10

•	 Lista Suku 94 Simu Transferensia Orsamentu Porsentu 40 (40%) Husi Total Subsídiu 
Operasional

Sekretariadu Tékniku PNDS : 
E-mail		  : info@pnds.gov.tl
Website	 : www.pnds.gov.tl


